
Ac.nr.593/2023

GJYKATA E APELIT E KOSOVES NE PRISHTINE, Departamenti i Pérgjithshém, né kolegjin
e pérberé nga gjyqtarét Nora Bllaca-Dula, kryetare e kolegjit, Enes Mehmeti dhe Hidajete Gashi-
Alaj, anétareé té kolegjit, né ¢éshtjen juridike kontestimore té paditésit F.G nga P.............. , técilin
me autorizim e pérfagéson S.M.N, avokate nga P............... , kundér té paditurés Ministria e
Arsimit, Shkencés dhe Teknologjisé sé Kosovés, té cilén e pérfagéson Avokatura Shtetérore e
Ministrisé sé Drejtésisé, me seli né Prishting, me objekt kontesti, pagesa e shujtave ditore, duke
vendosur sipas ankesés sé té paditurés, té paragitur kundér Aktgjykimit té Gjykatés Themelore
né Prizren-Departamenti i Pérgjithshém, C.nr.1182/22, té datés 20.12.2022, né seancén e
kolegjit, t& mbajtur me daté 05.11.2024, mori kété:

AKTGJYKIM

REFUZOHET e pathemelté ankesa e té paditurés Komuna e Prizrenit - Drejtoria Komunale e
Arsimit me seli né Prizren, ndérsa Aktgjykimi i Gjykatés Themelore né Prizren-Departamenti i
Pérgjithshém, C.nr.1182/22, té datés 20.12.2022, VERTETOHET.

Arsyetim

Gjykata e shkallés sé paré me aktgjykimin e atakuar C.nr.1182/22, té datés 20.12.2022, ka
vendosur si vijon: “I. APROVOHET né térési si e bazuar kérkesépadia e paditésit F. G nga

Il. DETYROHET e paditura, Ministria e Arsimit, Shkencés dhe Teknologjisé sé Kosovés, qé
paditésit F.G, gé né emér té shujtave ditore pér 225 dité té pranisé né puné prej datés 01.01.2021
deri mé 31.12.2021, té ia kompensojé shumén prej 450.00 € (katérqind e pesédhjet euro), dhe
até me kamaté ligjore prej 8 % né nivel vjetor, e cila fillon té rrjedhé nga dita e paraqitjes sé
padisé (04.04.2022) deri né pagesén definitive, né afat prej 7 (shtaté) ditésh pas plotfugishmérisé
sé kétij aktgjykimi e nén kércénim té ekzekutimit té detyrueshém.

IIl. DETYROHET e paditura qé paditésit t’ia kompensoj shpenzimet e procedurés kontestimore
shumén prej 124 € (njéqgind e njézet e katér) euro né afat prej 7 ditésh nga pranimi i kétij
aktgjykimi, nén kércénimin e pérmbarimit té detyrueshém”.

Kundér kétij aktgjykimi, né afat ligjor, ka paragitur ankesé e paditura, pérmes té autorizuarés sé
saj, pér shkak té shkeljes esenciale té dispozitave té procedurés kontestimore, vértetimit té gabuar
dhe jo té ploté té gjendjes faktike dhe zbatimit té gabuar té sé drejtés materiale, duke propozuar
gé Gjykata e Apelit e Kosovés té aprovojé ankesén dhe té ndryshohet aktgjykimi duke e refuzuar
kérkesépadiné e paditésit.

Pérgjigje né ankesé nuk ka paraqgitur paditési.

Gjykata e Apelit si gjykaté e shkallés sé dyté, pas vlerésimit té pretendimeve ankimore lidhur me
aktgjykimin e atakuar, né mbéshtetje té nenit 194, 195 dhe 200 té Ligjit pér Procedurén
Kontestimore (LPK), ka gjetur se:

-Ankesa e té paditurés éshté e pathemelté.

Nga shkresat e 1éndés rrjedh se paditési pérmes té autorizuarit té tij me datén 04.04.2022 prané
gjykatés sé shkallés sé paré ka ushtruar padi kundér té paditurés, pér kompensimin e shujtave pér
praniné né puné, me té cilés ka kérkuar gé té aprovohet kérkesépadia e paditésit dhe até nga 2
euro pér ditét e pranisé né puné, pér periudhén nga data 01.01.2021 e deri me 31.12.2021, ka
shkuar né puné gjithsej 225 dité€ pune né shumén e pérgjithshme prej 450 € nga dita e parashtrimit
té padisé me kamaté ligjor 8% e deri né pagesén definitive si dhe shpenzimet e procedurés.

Gjykata e shkallés sé paré, duke vepruar sipas padisé sé paditésit, jashté seancés gjygésore né
bazé té nenit 398 té LPK-s&, pas administrimit té€ provave té propozuara nga palét ndérgjygése si
dhe vlerésimit té té gjitha shkresave tjera té Iéndés, ka nxjerré aktgjykimin e ankimuar
C.nr.1182/2022 té datés 20.12.2022, me té cilin e ka aprovuar si té bazuar kérkesépadiné e
paditésit, duke vendosur si né dispozitiv té aktgjykimit té atakuar.

Né arsyetim té aktgjykimit té ankimuar gjykata e shkallés sé paré ka theksuar se Mes paléve nuk
rezulton té jeté kontestues fakti se paditési F.G éshté né marrédhénie pune tek e paditura, si
mésimdhénése né Qendrén Burimore pér Mésim dhe Késhillim “N........... T, ” né
P Gjykata, pérmes Kontratés sé Punés pér mésimdhénés me numér protokoli 3/1048-74
té datés 02.03.2016, vértetoi se paditési éshté né marrédhénie té punés prané té paditurés, ndérsa
pérmes veértetimit té Iéshuar nga shkolla ku paditési punon vértetoi se paditési, né periudhén
01.01.2021-31.12.2021 ka prezantuar né puné gjithsej 225 dité. Andaj megé kéto dokumente
jané té léshuara nga vet e paditura brenda fushéveprimit té saj, e té cilat edhe si té tilla jané té
pranueshme edhe pér veté palén e paditur, gjykata ia fali besimin e ploté, e nga té cilat vértetoi
faktin se paditésja ka prezantuar né puné gjithsej 225 dité né periudhén 01.01.2021 —31.12.2021,

duke ia njohur shumén si né dispozitivin e aktgjykimit té ankimuar.

Lidhur me ményrén e vendosjes vendimin e bazoi né nenin 35 paragrafi 7 té Kontratés Kolektive
Arsimit né Kosove té datés 22.01.2021. Pér kamatén ka vendosur konform nenit 382 paragrafi 1
dhe 2 té LMD-sé, duke e llogaritur té njéjtén nga dita e parashtrimit té padisé né kété gjykaté
(15.09.2022), bazuar né Mendimin Juridik pér Kamatén té Gjykatés Supreme té Kosovés nr.
265/2020 té datés 02.12.2020, pasi gé né rastin konkret pala e paditura éshté vonuar né
pérmbushjen e obligimit ndaj palés paditése dhe vendimi pér shpenzimet e procedurés
kontestimore éshté bazuar né nenin 449 dhe 452 té LPK-sé.

Gjykata e Apelit nisur nga kjo gjendje e ¢éshtjes vleréson se géndrimi dhe pérfundimi juridik i
gjykatés sé shkallés sé paré éshté i drejté dhe i ligjshém, pasi gé aktgjykimi i atakuar nuk éshté i
pérfshiré né shkelje thelbésore té dispozitave té procedurés kontestimore nga neni 182 paragrafi
2, pika b), 9), j), k), n) dhe m) e LPK-s&, dhe e drejta materiale &shté zbatuar né ményré té drejté,
pér té cilat shkage Gjykata e Apelit kujdeset sipas detyrés zyrtare né kuptim té nenit 194 té LPK-
Sé.

Nuk géndrojné pretendimet ankimore té paditurés se aktgjykimi i atakuar éshté pérfshiré né
shkelje thelbésore té dispozitave té procedurés kontestimore nga neni 182 paragrafi 2 pika n)
(kuptohet nga referati i ankesés), se nuk ka dhéné arsye bindése pér faktet vendimtare, nuk ka
paragitur garté se cilat arsye i trajton si té vérteta apo té pavérteta. Sipas vlerésimit té Gjykatés
sé Apelit, kéto pretendimet té autorizuarit té té paditurés jané té pabazuara pér arsye se dispozitivi
I aktgjykimit té atakuar éshté mjaft i garté, e né pérputhje té ploté me arsyet e aktgjykimit, duke
gené késhtu né harmoni logjike dhe juridike dispozitivi me arsyetimin.

Gjykata e Apelit vleréson se gjykata e shkallés sé paré né ményré té drejté dhe té ploté e ka
vértetuar gjendjen faktike, pér faktin se mes paléve nuk rezulton té jeté kontestues fakti se
paditési F.G éshté né marrédhénie pune tek e paditura, si mésimdhénése né Qendrén Burimore
pér Mésim dhe Késhillim “N............... T, "ne P . Gjykata, pérmes Kontratés
sé Punés pér mésimdhénés me numér protokoli 3/1048-74 té datés 02.03.2016, vértetoi se
paditési éshté né marrédhénie té punés prané té paditurés, ndérsa pérmes vértetimit té léshuar
nga shkolla ku paditési punon vértetoi se paditési, né periudhén 01.01.2021-31.12.2021 ka
prezantuar né puné gjithsej 225 dité.

Gjykata e shkallés sé paré, me rastin e vendosjes si né aktgjykimin e ankimuar, né ményré té
drejté dhe duke bazuar né ligj e ka zbatuar té drejtén materiale, duke u bazuar né nenin 35 par. 7
té Kontratés Kolektive té Arsimit né Kosové.

Gjykata e shkallés sé paré, me rastin e vendosjes si né aktgjykimin e ankimuar, né ményré té
drejté e ka zbatuar té drejtén materiale pér arsye se:

Me nenin 90 paragraf 1 té Ligjit t¢ Punés 03/L-212 i datés 01.11.2010, pércaktohet se:
“Marréveshja Kolektive mund té lidhet ndérmjet: a) organizatés sé punédhénésve ose
pérfagésuesit té tij, dhe b) organizatés sé té punésuarve ose kur nuk ekzistojné organizata,
marréveshjen mund ta lidhin edhe pérfagésuesit e té punésuarve”. Me paragrafin 2 té kétij neni,

pércaktohet se: “Marréveshja Kolektive mund té lidhet né: a) nivel té vendit, b) nivel té degés
dhe c¢) nivel t€ ndérmarrjes. Me paragrafin 3 té kétij neni, pércaktohet se:*“ Marréveshja
Kolektive duhet té jeté né formé té shkruar, né Gjuhén Zyrtare té Republikés sé Kosovés”. Me
paragrafin 5 pércaktohet se: “Marréveshja Kolektive vlen pér ata punédhénés dhe punémarrés
té cilét marrin pér sipér detyrimet e pércaktuara me marréveshjen e tillé kolektive...”.

Me nenin 35 paragrafin 7 té Kontratés Kolektive t&€ Arsimit né Kosové té datés 22.01.2021
pércaktohet se: “Té punésuarve u sigurohet kompensim pér ushgim gjaté punés, pér ditét e
pranisé né puné. Vlera e kompensimit té shpenzimit té ushgimit né puné, pér njé dité pune, éshté
2 (dy) euro pér té punésuarit qé kané marrédhénien e punés primare né institucionet arsimore.
Punédhénési, i cili ka té rregulluar ushgimin e té punésuarve, pérmes restorantit a kuzhinés, ose
né njé formé tjetér, nuk ka obligim kompensimin pér ushqim”. Gjykata e shkallés sé paré me
rastin e aprovimit té kérkesépadisé sé paditésit, duke vendosur decidivisht si né dispozitivin e
aktgjykimit té ankimuar, me té drejté éshté bazuar né Kontratén Kolektive té Arsimit né Kosové
té datés 22.01.2021, té lidhur dhe nénshkruar nga Sindikata e Bashkuar e Arsimit, Shkencés dhe
Kulturés e Kosovés (SBASHK-ut) dhe Ministrisé sé Arsimit, Shkencés dhe Teknologjisé e
Republikés sé Kosovés (MASHT), e cila kontraté ka gené né fugi me rastin e lindjes sé té drejtés
pér parashtrim té kérkesés pér kompensimin e shpenzimeve té ushgimit pér ditét e pranisé né
puné, gé nénkupton se kjo Kontraté shérben si akt nga i cili buron themelésia e kérkesépadisé
sé paditésit.

Nga interpretimi i kétyre dispozitave ligjore, Gjykata e Apelit erdhi né pérfundim se gjykata e
shkallés sé paré drejté ka vértetuar se né kété rast ekziston detyrimi juridiko - civil, ndaj paditésit
pér kompensimin e shpenzimeve té ushgimit — shujtés gjaté ditéve té pranisé né puné, pér arsye
se me nenin 245 paragraf 1 t&é LMD-sé, pércaktohet se: “Kreditori né marrédhénien e detyrimit
ka té drejté gé prej debitorit té kérkoj pérmbushjen e detyrimit, ndérsa debitori ka pér detyré ta
pérmbush até me ndérgjegje dhe né térési, né pérputhje me pérmbajtjen e tij”.

Gjykata e shkallés sé paré me rastin e aprovimit té kérkesépadisé sé paditésit, duke e obliguar té
paditurén gé né emér té kompensimit té shpenzimeve pér ushgim, pér paditésin pér periudhén
kohore prej datés 01.01.2021 e deri me datén 31.12.2021, t’ia paguaj shumén prej 450 €, me té
drejté éshté bazuar né dispozitat e Kontratés Kolektive té€ Arsimit né Kosové té datés 22.01.2021,
té lidhur dhe nénshkruar nga Sindikata e Bashkuar e Arsimit, Shkencés dhe Kulturés e Kosovés
(SBASHK-ut) dhe Ministrisé sé Arsimit, Shkencés dhe Teknologjisé e Republikés sé Kosovés
( MASHT), e cila kontraté ka gené né fugi me rastin e parashtrimit té kérkesés pér kompensimin
shpenzimeve té ushgimit pér ditét né puné, gé rrjedhimisht nénkupton se kjo Kontraté shérben
si akt nga i cili buron themelésia e kérkesépadisé.

Né& raport me pretendimin ankimor té paditurit se e njéjta nuk ka mundur té planifikojé né skemén
e saj buxhetore, linjé té vecanté pér kété lloj kompensimi, &shté i pabazuar, ngase njé pretendim
i tillé nuk e argumenton mos pagesén e pagave jubilare dhe shujtés ditore, njé e drejté gé i takon
paditéses.

Vendimi mbi kamatén e pércaktuar éshté né pérputhje me dispozitén e nenit 382 paragrafi 1 dhe
2 té LMD-sé dhe Mendimin Juridik pér Kamatén té Gjykatés Supreme té Kosoveés nr. 265/2020
té datés 02.12.2020, ndérsa vendimi mbi shpenzimet e procedurés éshté né pérputhje me
dispozitén nga neni 449 dhe 452 té LPK-sé, ndérsa veprimet e ndérmarra né kété ¢éshtje juridike
kontestuese jané arsyetuar drejté, né pérputhje me tarifén pér pércaktimin e lartésisé sé
shpenzimeve dhe né pajtim me dispozitat e LPK-sé.

Noga té larté cekurat e né mbéshtetje té dispozités sé nenit 194, 195 paragrafi 1 pika d), lidhur me
nenin 200 té LPK-sé, éshté vendosur si né dispozitiv té kétij aktgjykimi.

GJYKATA E APELIT E KOSOVES NE PRISHTINE
Ac.nr.593/2023, me daté 05.11.2024

Kryetare e kolegjit,
Nora Bllaca-Dula, d.v

